
Nr.______prot. 





                    Tiranë, më___.___.2024
V E N D I M 
Nr. 10, datë 31.01.2024
“PËR

KRIJIMIN E KOMISIONIT KËSHILLIMOR PËR VLERËSIMIN E EMËRTIMEVE TË PJESËVE TË TERRITORIT PUBLIK (BULEVARD, RRUGË, RRUGICË, SHESH, PARK)”, BRENDA TERRITORIT TË BASHKISË TIRANË
Në mbështetje të nenit 3 shkronja “ç”, nenit 8, pika 2, nenit 9, pika 1 nënpika 1.1 shkronjat “b” dhe “d”, nënpika 1.7, shkronja b) dhe pika 2, të nenit 54, shkronja “ç”, si dhe të nenit 55, pikat 2 dhe 6 të ligjit nr. 139/2015 “Për vetëqeverisjen vendore”, të ndryshuar, të nenit 3 të ligjit nr.9270, datë 29.07.2004 “Për sistemin e adresave”, të ndryshuar, të ligjit nr.115, datë 31.7.2014, “Për ndarjen administrativo territoriale të njësive të qeverisjes vendore në Republikën e Shqipërisë”, tw ndryshuar, nenit 9, pika ç, të ligjit nr. 35, datë 25.05.2023 “Për kompetencat për caktimin e pagave, trajtimeve të tjera financiare dhe përfitimeve të të punësuarve në institucionet e administratës publike, si dhe të pagës bazë minimale në shkallë vendi,si dhe memo nr. 4222 prot., datë 25.01.2024, të Drejtorisë së Përgjithshme të promovimit të Qytetit, me propozim të Kryetarit të Bashkisë, Këshilli Bashkiak,
V E N D O S I:

1.Të miratojë ngritjen e Komisionit Këshillimor “Për vlerësimin e emërtimeve të pjesëve të territorit publik (bulevard, rrugë, rrugicë, shesh, park)” brenda territorit të Bashkisë Tiranë.
2.Komisioni vepron si organ këshillimor pranë kryetarit të Bashkisë Tiranë, dhe përbëhet nga 5 (pesë) anëtarë, të emërtuar si më poshtë:

- Prof. Nevila Nika;

- Prof. Fatmira Rama;

- Prof. Ylljet Aliçka;

- Prof. Pëllumb Xhufi;

- Prof. Marenglen Kasmi.

3.Komisioni Këshillimor, do të zhvillojë veprimtarinë e tij për një afat kohor 1-vjeçar, (nga muaji janar 2024 deri në muajin janar 2025). Në rast nevoje, me kërkesë të arsyetuar të komisionit, Këshilli Bashkiak mund të vendosë zgjatjen e afatit të ushtrimit të veprimtarisë së komisionit.
4.Komisioni zgjedh me shumicë votash kryetarin dhe sekretarin e komisionit, të cilët janë përgjegjës për organizimin dhe funksionimin e tij. 

5.Komisioni organizon dhe zhvillon veprimtarinë e tij mbështetur në dispozitat e rregullores së brendshme të funksionimit të Komisionit Këshillimor “Për vlerësimin e emërtimeve të rrugëve brenda territorit të Bashkisë Tiranë”, e cila miratohet që në mbledhjen e parë të tij. 

6. Shpërblimin e anëtarëve të Komisionit Këshillimor, në vlerën 5000 lekë për çdo pjesëmarrje në mbledhje. Efektet financiare do të përballohen nga të ardhurat e Bashkisë Tiranë, parashikuar në programin e Trashëgimisë Kulturore, Eventet Artistike dhe Kulturore, aparati i Bashkisë/projekte kulturore, të parashikuara në buxhetin e vitit 2024.
7.Komisioni Këshillimor nuk mund të mblidhet më shumë se një herë në muaj.

8.Ngarkohen Drejtoria e Përgjithshme e Promovimit të Qytetit, Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile, Drejtoria e Përgjithshme e Menaxhimit Financiar dhe Drejtoria e Përgjithshme e Punëve Publike për krijimin e kushteve të punës, mbështetjen financiare e logjistike të veprimtarisë së këtij Komisioni.
Ky vendim hyn në fuqi sipas përcaktimeve të pikës 6 të nenit 55 të ligjit nr.139/2015 “Për vetëqeverisjen vendore”, të ndryshuar.

